
Urtero bezala, irteeren atalean ezin zitzaigun gidaketari 
loturikoa falta. Martxoan joango gara Gasteizko Dakar 
Karting gunera. 

Bi ataletan banatuko da bertan egingo duguna: bide-
hezkuntza batetik, eta aisialdi gidaketa bestetik. Gogo-
ratu bazkaltzekoa norberak eraman beharko duela, eta 
guraso edo tutoreen baimena beharrezkoa dela parte 
hartzeko. Ah! Autobusa goizeko 9:45etan aterako da 
Posta Bulegotik (Korreos).



ETXAGOKA AMA BEGIRA - 2012ko MARTXOA - 157. zkia



ETXAGOKA AMA BEGIRA - 2012ko MARTXOA - 157. zkia



ETXAGOKA AMA BEGIRA - 2012ko MARTXOA - 157. zkia



ETXAGOKA AMA BEGIRA - 2012ko MARTXOA - 157. zkia

Oñatiko gazteek eta gazte talde edo elkarteek euren kultur jar-
duerak aurrera ateratzeko diru-laguntzen lehen deialdia luzatzen 
du Udalak. Beraz, badakizue, baldintzak betetzen dituzuela us-
tez gero, ondoren azaltzen dizuegun bezala egin beharko ditu-
zue zuen eskaerok.

Hainbat kontzeptu ezberdinei emango zaie laguntza, besteak 
beste, urteko programaketa eta elkarteen sustapena, kultur sor-
mena eta hedapenaren sustapena eta laguntza, materialaren 
erosketa eta eraberritzea edota bestelako ez-ohiko jarduerak. 
Diru-laguntza hauek jaso ahal izateko gutxieneko baldintzak, 
beti bezala, honako hauek dira: erakunde, talde, edo norbanako 
eskatzaileak oñatiarra izan behar du, eta talde eskatzailearen 
kideen erdia gutxienez 12 eta 30 urte bitarteko adin esparruan 
izan beharko da. Banakoa izanez gero ere, adin esparru horren 
barruan izan beharko du. Baldintza Hajek betetzen badituzu, le-
henik eta behin dirulaguntza eskatu ahal izateko idazki ofiziala 
eska- tu eta berau bete beharko duzu, Gazte Informazio Puntuan 
emango dizueten idazkia.

Idazkia bete ondoren, taldearen curriculuma aurkeztu be- harko 
da (orain arte egindako jarduerak, helburuak, baliabi- de materia-
lak, ...), taldeko arduradunaren nortasun agiria- ren kopia batekin 
batera. Dirulaguntza egitarau bat aurrera ateratzeko baldin bada, 
egitarau bakoitzeko fitxa bat bete beharko da, jarduera horren 

Kultur jarduerentzako 
diru-laguntzak 2012 

(I. deialdia)

gastu-sarreren aurrekontua, eta aurreikusten diren epe, data eta 
helburuak zehaztuz.

Etxagok Ama Begira hau kaleratzearekin batera argitaratuko da 
Gipuzkoako Aldizkari Ofizialean informazio hau, eta une horreta-
tik aurrera 20 eguneko epea izango da es- kaerak aurkeztu ahal 
izateko. Eskaera egin eta 60 egunera erantzunik jasoko ez balitz, 
eskaera ez dela onartzen ulertu beharko du eskatzaileak. Haur 
eta Gazteria Batzordeak eskaera guztiak aztertuko ditu, eta be-
harrezkoa ikusiko balu, egokitzat jotzen dituen txostenak eskatu 
ahal izango ditu. Zeren arabera baloratuko duen Batzordeak lan 
bakoitza? Ondorengo parametroak dira erabiliko direnak:

- Egingo den jarduera edo egitarauaren kalitatea, ekintza ko-
purua, ... 
- Talde eskatzaileak urtean zehar aurrera daramatzan lanak he-
rriko giza eta kultur mugimendua sustatzen laguntzea, eta Uda-
laren ekimenetan partehartzaile izatea.
- Taldeak bere lanean erakusten duen jarraipena eta egonkor-
tasuna. 
- Garatutako jarduerak herriko gazte guztiei zuzentzea. 
- Taldeak bere lanean euskararen erabilpena sustatzea.

Behin jarduera eginda, ebaluaketa fitxa bat bete beharko da, hau 
ere Gazte Informazio Puntuan emango dizuetena, eta fitxa hone-
kin batera jardueraren balantze orokorra, fakturen froga-agiriekin 
batera, eta baita jarduera egin izana- ren dokumentazio grafikoa 
ere (kartelak, liburuxkak, prent- sa oharrak, ...). Azken hau kont-
sideratuko da jarduera egin izanaren ziurtagiria. Dokumentazio 
hau ez aurkezteak, dirulaguntza bertan behera gelditzea eka-
rriko du automa- tikoki, gainerako baldintzaren bat ez betetzeak 
bezalaxe.

